
Cdo libér i shkruar, gé i vihet né doré lexuesit éshté njé shérbim i miré gqé i béhet
vendit. Marrédhéniet e njerézve me shogériné ,historiné ,zhvillimin, kulturén ,raportet
sociale té shtresave shogérore jané té ndryshme. Pavarésisht njé pérvoje shekullore, qé
na vjen pérmes librave, autoréve té dégjuar, té cilét diktojné zhvillimin pérmes zbulimit
té realitetit shpirtéror, ekonomik, politik, pérmes shoqérisé dhe njerézve, qé vihen né
shérbim té késaj shogérie, qasja individuale dhe vézhgimi i realitetit individual, nuk
éshté i mundur kurré té kolektivizohet. Kjo éshté njé nga mrekullité njerézore, té cilén
vazhdojné té ushqejné ,ta pasurojné dhe ta béjné té larmishme historiné njerézore né
opinionet pér té.

Né shkrimin e librave dhe botimin e tyre ka njé seleksionim té guditshém, té
pakthyeshém pas, veprues ngadalé, mengurisht i pagabueshém, i verifikueshém jo
népér ex- katedrat e titujve apo gradave shkencore, por né rrjedhén e kohés dhe té
zhvillimeve njerézore, sociale dhe historike gjithashtu. Jo pak libra, qé nga antikiteti i
lashté, kané zéné vend si gurét e késhtjellave apo kalave, té cilét pavarésisht luftérave,
betejave, té goditurit mbi to dhe nga murtaja, pavarésisht ciflimit, garjeve apo dhe
pérgjysmimit té tyre, kané mbetur aty, si njé késhillim, si njé kujtesé e pa- zhbéshme, si
njé nevojé sublime pér njerézimin.

Dhjetéra vepra dhe autoré, librat e té ciléve kané arritur deri né ditét tona moderne
pérmes refuzimeve, konflikteve politike, konflikteve historike apo debateve akademike, jané
guré té ¢muar té dijes, mengurisé dhe universialitetit njerézor té ditéve té sotme. Betejat e
librave jané betejat mé té ashpra, mé jetégjata, mé té véshtirat, por betejat qé zakonisht
nxjerrin fituesit e vérteté, pavarésisht humbjeve té pérkohshme vazhdojné gjaté. Vdesin
autorét, rinohen shkollat publicistike apo kulturore dhe lindin shkolla té tjera, ndérsa betejat
e librave vijojné, késhtu gé jetén njerézore e kané mbajtur né kémbé dhe né rrugétimin e

tyre té pandalshém, pikérisht rezistenca e librave té miré.



E nisa kété qasje emblematike mbi historiné dhe mbijetesén e librave pér njé shkak
té thjeshté,- gjithcka e shkruar seleksionohet népér kohé, népér zhvillimet reale té
shogérisé dhe té mendimit, sado té refuzohet apo té mbivlerésohet njé libér né njé kohé
té caktuar.

Kam pasur rastin ta njoh miré, né thelbin e vet Veriun e Shqipéris€, ta njoh né
realitetin jetésor, pra jo vetém pérmes shkrimeve dhe kumtesave historike apo
folklorike, pérmes té ciléve ka tejkalimet e veta ¢do interpretim. Kam kaluar dité- net
vere dhe dimri né shtépité dhe kuvendimet me malésoré, dhe kjo kohé ka mbetur njé
realitet jetésor brenda meje dhe pse kané kaluar shumé kohé. Ndoshta, ndryshe shumé
komunikuesve té tjeré libroré, pér autorét e kétyre trevave, uné arrij té kuptoj dhe até
pjesén e padukshme, nénshtresat dhe metaforén, qé zakonisht ka krijimtaria e kétyre
anéve.

Mjediset, psikologjiné dhe kulturén bazike té anéve ku éshté lindur dhe rritur Pjetér
Meta, mendoj se do ta kishte zili ¢do njeri i letrave, jo vetém atyre historike apo letrare,
por dhe politike, pér shkakun e njé lidhjeje té forté, qé zakonisht i imponojné njéra-
tjetrés kéto fusha té dijes dhe té kumtimit njerézor. Pjetér Meta éshté njé emér i dégjuar
né fushén e letrave, jo pér shkak té botimit té tri librave , “Gruaja qé sfidoi fatin”,
“Fundi i kalvarit” dhe “Ka théné Pal Kokrri (Negaj)”, libra té cilét sjellin njé qasje té
réndésishme pér trevén e autorit dhe té veriut, por pér c¢faré ka shkruar. Njé njeri i
letrave kuptohet miré qé né momentin e paré se pér ¢faré shkruan, zgjedhjen e temave
dhe ¢éshtjeve gé e shqetésojné. Kéta ekuilibra té brendshém jané njé lloj recepsioni i
kulturés, dijes dhe personalitetit qé ka njé person i tillé.

Mendoj se personaliteti publik shkrimor i Pjetér Metés do té vijojé né té ardhmen
bashké me rivlerésimin kritik, publicistik, dokumentar dhe historiografik, me qasje
etnopsikologjike té sjelljes né kujtesén kombétare té njé ngjarjeje té rrallé, até qé shtjellon
libri emblematik i tij “Gruaja qé sfidoi fatin”. Libri né fjalé tejkalon kufirin e vet, jo pse
risjell né kujtesén dhe vémendjen e shqiptaréve njé ngjarje njerézore, njé ngjarje qé éshté
e zorshme té pérfytyrohet, por pér gjithé-kohésiné e saj, ¢éshtjen e mbijetesés né
konceptin e lirisé njerézore.

Pavarésisht raporteve qé Pjetér Meta ka pasur me kohén, raportet qé ai i ka dhe né
ditét e sotme, pérmes njé libri té tillé, i cili né themelin e tij, fabulén dhe valorizimin e
ideve dhe néntekstet e shumta té tij, e ekspozon autorin si njé intelektual té formuar

besueshém, njé njeri me njé dimension njerézor, njé mjeshtér letrash. Humanizmi



njerézor, kontekstualiteti i ngjarjeve dhe zbulimi i ngjarjeve té tilla,qé pér fatin e miré
éshté proné autentike e njé treve té njohur pér cilési té spikatura, si¢ éshté Tropoja.

Mendoj se Pjetér Meta i ka béré njé shérbim té rrallé Tropojés dhe vendit, pasi
historia, pértej pérfytyrimit njerézor €shté sistemuar né njé libér brilant mes letérsisé
dhe historisé, por uné do té kérkoja qé libri né fjalé (“Gruaja gé sfidoi fatin”) duhet t'i
propozohet njé lexuesi té gjeré, njé lexuesi bashkékohor, qofté dhe jashté vendit.

Tashmé kam né doré njé libér té ri té autorit, té njé natyre tjetér, ku emri i
intelektualit Pjetér Meta kérkon té béjé rrugén e vet né letérsiné politike shqiptare. Né
dukje, letérsia politike duket e lehté, por éshté akoma mé e véshtiré se historia apo
romani, pér shkakun e njé raporti té réndésishém funksional, qé ajo duhet té
pérmbushé, até té realitetit me analitizmin ideor. Politika, pastaj ka njé rivlerésim dhe
njé funksionalitet té ideve politike, té cilat rrjedhin nga zhvillimet historike té shoqgérisé
njerézore né praktikén e veprimtarisé njerézore, qofté kur ato sjellin progres, qofté kur
nuk sjellin ndonjé zhvillim té caktuar.

Libri i ri i Pjetér Metés, i titulluar “Tranzicioni politik shqiptar dhe fenomeni Rama”
éshté njé libér emblematik, né té cilin autori ka marré njé ngarkesé té konsiderueshme,
pér arsyen e thjeshté se; ai nuk u éshté shmangur raporteve dhe marrédhénieve
vertikale me ato horizontale, té cilat vijojné né té gjithé librin, i cili éshté voluminoz. Kjo
ka gené njé nga strukturat e véshtira té librit, pasi libra té késaj natyre kané njé lloj
analitizmi té réndésishém dhe preferencial. Pavarésisht njé lloj protagonizmi té
dukshém njerézor, né kuptimet pérfagésuese té zhvillimeve historiko- politike, ajo qé
bie né sy né libér éshté praktika e koncepteve, té cilat pérgjithésisht jané té
géndrueshém dhe funksional.

Né kété kuptim, né praktikén e punés sé studiuesve, qofshin né paraqitjen e librave,
gofshin né mbéshtetjet e kétyre librave, funksion té réndésishém marrin konceptet.
Késhtu jam i priré, qé né kéto shénime paraqitése té librit té paré né kété fushé
publicistike té Pjetér Metés, té flas mbi konceptet, qé autori i ka véné né funksion dhe té
personazheve apo protagonistéve. Pér njé studiues réndési kané konceptet. Dua té vé né
dukje njé logjiké racionale, e cila ka ndihmuar té ruajé ekuilibrin e ideve, pér arsyen se
ai ka ditur té zgjedhé referencén, té cilés nuk i éshté larguar dhe né momente kur ka
pasur kapércime apo shtjellime horizontale té gjera.

Dhe pse né analizén politike, e cila ka qené e “detyruar” té kalojé nga koha né kohé,

né pérfytyrimin dhe logjikén e autorit, e cila ka njé mbéshtetje racionale né kulturén dhe



dijen e tij historike dhe politike, ¢éshtja mé e réndésishme mbetet shteti edhe pse
terminologjia pér té ka ndryshuar nga koha né kohé. Perceptimet mbi 100 vjet geverisje
shqgiptare dhe kritika politike- sociale qé Pjetér Meta e ka zhvilluar né rrethanat e
zhvillimeve té brendshme shqiptar, né fund té fundit i referohen kohés qé jetojmé ne
sot. Mendoj se autori ka vepruar miré né kété aspekt. Jo pak autoré té vendit dhe té
huaj, gjithmoné sipas koncepteve dhe aftésive vetjake té interpretimit té zhvillimeve
sociale- politike dhe historike, kané pasur njé lloj “dakordésie”, pasi i kané paré gjérat
nga faktori i brendshém shqiptaré. Kjo qasje éshté e réndésishme, pasi kohét e kané
vértetuar se problemi yné mé sé shumti gjaté kohéve kemi gené ne veté.

Lufta politike gé shqiptarét i kané béré njéri- tjetrit né kéto 100 vite, né betején pér té
ndértuar shtet, né kuptimin e ploté té fjalés vazhdon té jeté njé plagé qorre, qé ne
vazhdojmé t'ia hapim vetes rast pas rasti dhe kohé pas kohe. Té gjithé geverité e kétyre
100 viteve, kané hyré né véshtrimin e autorit si njé problem i vazhdueshém i veté
shqiptaréve, zgjatimet e té cilave jané produktive dhe né ditét tona. Heré pas here autori
iu referohet rasteve té tilla pér té njoftuar lexuesin me kété pérvojé té hershme.
Shqiptarét jané béré bashké pér ¢éshtje strategjike, por kur ka gené e nevojshme té kené
njé geveri qé té kujdeset pér té gjithé dhe t'i drejtojé ata me sukses drejt zhvillimit, jané
kthyer né kundérshtaré té patolerueshém me njéri tjetrin. Kapitulli né fjalé shérben si
njé “skedé” e nevojshme, pér té kuptuar njé problem tradicional shqiptar.

Pjetér Meta €shté njé publicist i hapur, por né té gjithé hapésirén qé krijon né libér ai
ka njé inteligjenceé té ¢cuditshme, pér té cilén duhet njé sy studiuesi pér ta kuptuar. Libri
né dukje té paré duket se €shté ngritur mbi njé gjuhé publicistike dhe komunikuese, pér
lexuesit e té gjithé niveleve té shoqérisé, por ai ka njé analizé racionale, pasi autorit nuk
i shpétojné né asnjé situaté dhe kohezion ¢éshtjet e réndésishme sociale.

Ashtu si¢ kumtohet qé né titull, autori ka afruar njé qasje politike, dhe ky éshté
géllimi i librit, por pavarésisht késaj, vetém njé marrédhénie e tillé do ta “sterilizonte”
librin, do ta linte até pa aksesorét e nevojshém, pa proteiné. Né kété kéndvéshtrim,
zhvillimet e viteve “90-té, Pjetér Meta ka vecantiné e arsyetimit me syrin politik dhe
syrin ekonomik, profesion pér té cilin éshté diplomuar né universitet dhe té cilin e ka
ushtruar gjaté gjithé jetés nga niveli mé i thjeshté deri né nivelet e larta té shogérisé.

Ky kéndvéshtrim e bén opinionin e tij té besueshém dhe racional. Ndérmarrja e liré,
vegmas né vénien né puné té ploté té intuités ekonomike, me resurset e shumta qé ka

Shqipéria, ka nxjerré né pah njé kalkulim té mprehté té autorit, pér té shpjeguar



realitetin shqiptar. Ai éshté i singerté, i guximshém dhe kurajoz, kur pa pendesé
politike na tregon nevojén pse vendi duhej té ndryshonte sistemin, éndrrat qé i jané
krijuar atij, familjes si gjithé shqiptaréve té tjeré, por dhe zhgjéndrrén. A pati vérteté njé
zhgjéndérr tek shqiptarét, sapo ata prekén liriné si njé model i praktikuar mjaft
suksesshém né boté, kryesisht né Peréndim? Po, autori éshté i besueshém, kur i
referohet njé ¢éshtje té tillé, ve¢mas né vitin “97, paré né problemet sociale gé krijuan
ngjarjet e paprecedent né vend, pavarésisht referencave politike qé u pérdorén né kété
kohé.

Libri politik “Tranzicioni politik shqiptar dhe fenomeni Rama”, duket se ka njé lloj
protagonizmi politik, i njoftuar pérmes njé termi té njohur tashmé né fjalorin politik
botéroré “lider”, por nuk éshté plotésisht i tillé. Pjetér Meta, nuk mund t'i ndértojé
pozicionet dhe opozicionet politike pa argumentet e fushés qé ai i njeh miré, dhe kjo
mendoj uné e ka béré librin e tij interesant. Autorin e motivon né analizat e tij
polarizimi politik shqiptar dhe protagonizmi i lideréve, ku bie né sy njé faré
shpérdorimi i lirisé (nuk ka gjé mé té trishtuar né politiké apo né njé fushé tjetér gé té
keq- pérdorésh lirin€), por kjo i ka pasojuar Shqipérisé dhe zhvillimit social- ekonomik
njé sémundje fatkeqésisht té vuajtur shumé nga shqiptarét, njé tranzicion té gjaté. Né
gjithé néntekstin e ngjarjeve politike, tranzicioni éshté njé refren, njé “rregjim kazerme”
pér Shqipériné dhe shqiptarét, dhe ajo qé éshté mé e keqja, ka té b&jé me vrasjen e
éndrrés, zhgénjimin nga “ylli politik” i viteve “90-té. Vrasja e njé éndrre té bukur, njé
éndrre gé kishte lindur dhe ishte ndezur né buzé té greminés sé fund-viteve “80-té dhe
fillim viteve “90-té, ishte njé lloj “Mit Sizifi”.

Né kété aspekt, autori ka njé déshpérim té thellé, deri né vuajtje, e me kété rast, ai i
drejtohet komunikimit pérmes mjeteve té informimit, si¢ jané gazetat e pérditshme, pér
té gené mé afér mendésisé dhe korrektimit politik popullor. Mendoj se autori ka pasur
akoma mundési pér té gjetur referencé mé té madhe dhe mé funksionale librore dhe
shkrimore, pavarésisht se libri éshté afér llojit té€ publicistikés komunikuese.

Né “dramén” e pluralizmit dhe té lirisé, drama e lirisé éshté e dhimbshme, Pjetér
Meta arrin té risjellé até kalvar politik, i cili ka vijuar né rrugétimin 100 vjegar té shtetit
dhe té geverive shqiptare, d.m.th veset e vjetra, qé i futén guré né rrota té ecurit pérpara
té Shqipérisé dhe té vendit.

Né kété udhétim pa drité té Shqipérisé dhe shqiptaréve, autori arrin té nxjerré nga

rrémuja, kaosi dhe stresi politik popullor protagonistét, qé pér ményrén se si Pjetér



Meta e ka shtruar librin gé né fillim, ata duken qé nga momenti i paré kur ai ka nisur té
shkruajé librin e tij, e deri né fundin e tij. Né pamjen e paré protagonistét duket se zéné
té gjithé librin, por kjo nuk éshté e vérteté. Autori éshté mjeshtér i krijimit té situatés sé
protagonistéve, por librin e mbajné né kémbé gjéra mé bazike dhe mé racionale, analiza
ekonomike mé sé pari dhe koncepti genésor si njé motivim dhe shpresé pér popullin,
koncepti mbi shtetin e vérteté. Metafora e pérdorur dendur né letérsi dhe né politiké,
ajo e “drités né fundin e tunelit” dhe né librin “Tranzicioni politik i Shqipérisé dhe fenomeni
Rama”, éshté e “shtriré” me njé deduktivitet té pranueshém né té gjithé librin, sepse né
libra té késaj natyre éshté e véshtiré té ndértosh detaje si né librat artistik,

Pjetér Meta éshté déshmuar njé njeri me ndikim dhe formim té dukshém social,
sepse né gjithé librin, identifikimi i raportit social me zhvillimet né vend éshté i
pranishém. Pikérisht né kété sendértim social, né kété lloj komunikimi, autori merr
shkas té flasé pér liderin politik qé i duhet vendit dhe té cilin ai e beson dhe pér té cilin
beson se do té mund té pérmbushé pozitivisht sakrificén sublime té shqiptaréve.

Drejtuesin e ri politik té té majtés shqiptare, Edi Rama, publicisti Pjetér Meta e gjen
mé sé pari né mjedisin mbijetues shqiptar, pikérisht né nevojén e shqiptaréve pér drité
dhe guxim, por pa iu shmangur aspak thelbit social té réndésishém té Shqipérisé dhe té
shqiptaréve, ¢éshtjeve ekonomike. Autori ka njé epérsi té padiskutueshme né krahasim
me shumé autoré té tjeré, té cilét kané shkruar pér politikén dhe tranzicionin shqiptar,
qasjen e interpretimit ekonomik té zhvillimeve né vend.

Jam i priré ta besoj dhe té mbijetojé né zhvillimet politiko- sociale népér té cilat po
kalon Shgqipéria ¢éshtja e liderit, té cilés autori i librit i beson shumé. Teza té tilla duhet
kohé té vértetohen, por rrugétimi politik i Edi Ramés sapo ka filluar. Mbijetesa e ideve
té tij politiko- sociale duhet kohé dhe rrethana té reja té vértetohen, ato duhet té fillojné
té jetésohen né jetén dhe veprimtariné ekonomike té vendit dhe té shtetit ligjor.

Pjetér Meta éshté pérpjekur ta shohé né dy rrafshe té dukshme nga té gjithé liderin
politik Edi Rama, né veprimtariné praktike, té punés sé tij si njeriu, qé éshté kurajoz,
guximtaré dhe me njé projekt social, i cili mé sé shumti éshté brenda koncepteve té tij
dhe né rrafshin tjetér té dukshém dhe té pérditshém, né luftén politike me
kundérshtarin politik, qé zakonisht éshté lideri tradicional i té djathtés shqiptare.

Pérmes ngjarjeve té shumta politike, protagonistéve té tjeré politik, té majté dhe té
djathté, Pjetér Meta ka arritur té sjellé njé perceptim real, se 25 vitet e pluralizmit politik

jané shndérruar né njé lufté, e cila né fund té fundit as mé pak as mé shumé, ka gené njé



betejé kolltukésh. Por duke gené njé njeri me intuité té zilishme ekonomike, autori né
kontekstin e gjithé librit pércjell njé 1loj logjike ekonomike dhe pse ai i ka méshuar disi
shumé politikés né rast pas rasti. Né politiké ka rregullsi té ndryshme, té cilat duhen
njohur miré nga protagonistét. Rama ka shérbyer mjaft miré dhe me sukses né kushtet e
té genit anétar i njé kabineti qeverisé dhe pér njé kohé ta gjaté kryebashkiak i Tiranés,
jané dy momente gé até e ekspozuan mjaft miré né opinionin politik shqgiptar dhe
peréndimor, si njé njeri i nevojshém dhe i réndésishém i drejtimit té vendit. Ka
géndruar pér 8 vite né krye té opozités politike shqiptare té majté, kur vendin e
drejtonte e djathta dhe kundérshtari politik i Ramés. Pérgjithésisht ky éshté kohezioni
social dhe politik né té cilén u ngrit ylli politik i Edi Ramés.

Ligjésorité politike nuk lejojné t'i shmangesh dialektikés sé zhvillimeve, dhe kur ato
jané krejtésisht politike. Te genét né opozité krijon mundési té shumta meditimi, aksioni
politik né kontakt té drejtpérdrejté me elektoratin, saktésisht socialitetin pér té
pérvetésuar me realizém nevojat, mundésité dhe perceptimin gé njerézit kané pér
kundérshtarin politik, i cili éshté né drejtimin e vendit. Natyrisht kjo éshté mundésia me
oportune pér té ndértuar dhe tezat teorike pér t'i propozuar elektoratit njé projekt
kurajoz dhe té besueshém. Lideri politik i Pjetér Metés dhe i té majtés shqiptare, arriti ta
béjé kété, por pérmes njé konfliktualiteti jo t€ zakonshém. Né momentin kur rikthehesh
né pushtet, ideté politike té ngritura né kushtet e opozités, duhet té fillojné praktikumin
e tyre pér t'u vértetuar, pavarésisht raporteve té forcave dhe fuqisé qé ka geveria
paraardhése. Edi Rama éshté né kété proces .

Martja e pushtetit né vitin 2013, ashtu si¢ shénova pak mé lart, pérmes njé programi
testues, verifikues dhe emergjent, si¢ ishin kushtet e Shqipérisé né kété kohé, dukej se
po bénte njé faré simbioze té liderit me fenomenin Rama, pér té cilin duhet pritur
akoma. Mendoj se fuqia prej lideri e Ramés nuk duhet konsideruar saktésisht e gjetur
vetém né luftén e fituar me kundérshtarin politik té njohur Sali Berisha, i cili né njé
formé apo tjetér ka gené protagonist i gjithé realitetit politik shqiptar qé nga viti 1990,
por né produktin social dhe progresin e vendit, né kushtet e geverisjes prej tij.

Né kéto kushte dhe rrethana, pavarésisht protagonizmit politik, Pjetér Meta bén
mjaft miré me elementimin ekonomik té politikés, me ¢'rast daléngadalé do té ulej dhe
do té béhej mé qytetar dhe protagonizmi politik né vend. Théné ndryshe, shqiptaréve u

duhet té dakordésohen rreth njé opinioni historik, ta duam njélloj vendin, por themeli



mbeten ligjésorité ekonomike, pér ta imponuar politikén né verifikimin kohor té
fenomenit politik “Rama”, i cili duhet té vazhdojé.

Pjetér Meta, pérmes librit emblematik “Tranzicioni politik i Shqipérisé dhe
fenomeni Rama”, ndryshe shumé autoréve té tjeré qé kané shkruar pér politikén dhe
personazhe té njohur té politikés shqiptare, éshté autori mé i singerté qé kam lexuar.
Libri éshté i integruar miré né rrjedhat e historisé dhe protagonistéve té saj, qé nga 100
vite mé paré. Prirja pér ta paré me detaje konfliktualitetin e brendshém shqiptaré, ka njé
logjiké pérgjithésisht té njohur dhe té diktuar nga té gjithé shqiptarét, pavarésisht
nivelit intelektual, se pengesa éshté brenda nesh.

Libri éshté shkruar me njé stil té ngritur publicistik, gé do té thoté, pérmes njé gjuhe
komunikuese, ai éshté i qarté dhe i kuptueshém pér té gjithé lexuesit. Pjesa mé e madhe
e detajeve, gé vijné pérmes eksponentéve té njohur té politikés apo dhe té opinionit
mediatik, jané tregues té pérditshmérisé me té cilén autori e ndjek dhe debaton pér
politikén. Duke u dakordésuar pér arsyetimet, analizat, diktimin inteligjent té realitetit
social- politik,interpretimit ekonomik si domosdoshméri, duke perifrazuar miqgésisht se
né “opozité duhet té jesh yll, té€ shikohesh si shpresé nga té gjithé dhe né pushtet duhet
té jesh diell t'i ndrisésh té gjithé”, dua té besoj se Pjetér Meta ka dhe do té keté té drejté.



